
EIGARSKAPSMELDING FOR VAKSDAL KOMMUNE - REALITETSHANDSAMING  
 
 
Vedlegg: 
Eigarskapsmelding oversikt over portefølje pr 11.11.2018 
EIGARSKAPSMELDING FOR VAKSDAL KOMMUNE  - DRØFTINGSSAK 

 
 
Rådmannen sitt framlegg til vedtak: 
 
Vaksdal kommunestyre vedtek Eigarskapsmeldinga for Vaksdal kommune slik ho ligg føre. 
 
 

Formannskap/plan- og økonomiutvalet - Sak 89/2018 
 

FPØ - Behandling: 
Tilleggsframlegg frå Anne Chistin Eide, AP: 
Kommunestyret ber om at eigardelen blir synleggjort i %. 
 
Røysting 
Rådmannen sitt framlegg til vedtak vart samrøystes vedteke 
Framlegget frå Anne Christin vart samrøystes vedteke. 
 

FPØ - Tilråding: 
Vaksdal kommunestyre vedtek Eigarskapsmeldinga for Vaksdal kommune slik ho ligg føre. 
Kommunestyret ber om at eigardelen blir synleggjort i %. 
 
 

Kommunestyret - Sak 70/2018 
 

KOM - Behandling: 
Tilleggsframlegg frå Anneli Vatle Lilletvedt på vegner av H, SV, MDG og FRP 
Representantar som er vald av kommunestyret til å representera kommunen i selskap dei har 
eigarinteresser i, pliktar å opplysa selskapa om meldinga. 
 
Selskapa kjem til kommunestyret og gjev ei orientering om drifta minimum ein gang pr. år. 
 
 



Røysting 
Formannskapet si tilråding vart samrøystes vedteken. 
Tilleggsframlegget frå Anneli Vatle Lilletvedt vart samrøystes vedteke. 
 

KOM - Vedtak: 
 
Vaksdal kommunestyre vedtek Eigarskapsmeldinga for Vaksdal kommune slik ho ligg føre. 
Kommunestyret ber om at eigardelen blir synleggjort i %. 
Representantar som er vald av kommunestyret til å representera kommunen i selskap dei har 
eigarinteresser i, pliktar å opplysa selskapa om meldinga. 
 
Selskapa kjem til kommunestyret og gjev ei orientering om drifta minimum ein gang pr. år. 
 
 
Saksopplysningar:  
 
Samandrag/konklusjon (kort om saka) 
Vaksdal formannskap drøfta innretting, rammar og prinsipp for eigarsskapsmeldinga for Vaksdal 
kommune i F- sak 23/2018. Formannskapet vedtok då at: 
«1.2          Formannskapet sluttar seg til framlegget til eigarskapsmelding og ber rådmannen leggje 
fram sak om Eigarskapsmelding for endeleg politisk handsaming.  
2.          Eigarskapseldinga vert lagt fram etter at kommunen har fått årsberetning for 2017 i hende frå 
selskapa.» 
Det har tatt tid å få inn årsmelding og årsrekneskap frå selskapa. Saka vert no lagt fram for endeleg 
politisk handsaming. Tre av selskapa kan etter gjennomgongen trenge særskilt fokus frå eigarane. 
Det gjeld Vaksdal næringsselskap, Modalen – Eksingedalen billag og Vaksdal Senter Utvikling AS. 
 
Bakgrunn for saka 
Når det gjeld bakgrunn og formelt grunnlag for saka vert det i sin heilskap vist til F- sak 23/2018. Saka 
er vedlagt her. 
 
Formelt grunnlag 
 
Vurdering og konsekvensar 
 
Eigarskapsmeldinga etablerar eit program og ein systematikk for styring av eigarskapen til selskapa 
kommunen har eigardelar i. Det vil gje eit naudsynt løft for å sikre at kommunestyret som eigarar er 
medvetne på risiko og sårbarheit i selskapa, og kan gje styringssignal i tide. Det vil vere ulikt kva for 
handlingsalternativ kommunestyret som eigar kan gjere seg nytte av, alt etter kva for selskapsform 
det er tale om. Eigarskapsmeldinga vil vonaleg gje betre mogelegheit til å ha oversikt både over 
selskapsform, ulike risiko for svikt i målopnåing i selskapa og regelverk som gjeld. Det er også viktig at 
eigarskapsmeldinga etablerar eit styringshjul som skal sikre både informasjon og kompetanse i 
kommunestyret. 
 
Oversynet over porteføljen syner også politiske forventningar til det einskilte selskap 
Det er gjort i tråd med tilrådingar frå ny kommunelov og KS. Ettersom dette er første gong 
kommunestyret handsamar framlegg til eigarskapsmelding er det ekstra viktig med ei brei politsk 
gjennomgang av porteføljen. Der er det oppsummert tidlegare vedtekne styringssignal, og vist til kva 
for kjelder som er nytta. 
 



Forankring hjå selskapa: 
Eigarskapsmeldinga har ikkje vore på høyring hjå selskapa kommunen har eigarinteressar i. Men 
eigarkspsmeldinga er utarbeidd etter retningsliner frå ny kommunelov, gjeldande kommunelov, samt 
tilrådingar frå KS og selskapskontroll i Vaksdal kommune.  
 
Gjennomgang av innkomne årsberetningar og årsrekneskap 2017 
Gjennomgangen viser at det er særleg tre selskap som det kan vere tenleg å vere i særskilt dialog 
med: 

· Vaksdal næringsselskap har signalisert trong for ei gjennomgang av den økonomiske 
bærekrafta og ynskt innretting av tilbodet 

· Modalen – Eksingedalen billag har signalisert endra rammeføresetnader og ikkje lagt fram 
årsmelding 

· Vaksdal Senter Utvikling AS har det ikkje lukkast å hente informasjon om 
årsberetning/årsrekneskap 2017. Det kan i seg sjølv vere grunn for å invitere til dialog. 

 
Dette er uansett lokale selskap der kommunen har monalege eigardelar, noko som kan vere grunnlag 
i seg sjølv for eigarmøte med selskapa. 
 
Eigar, anten ved Kommunestyret eller Formannskapet, kan som det står i eigarskapsmeldinga invitere 
selskap til å orientere om si verksemd, korleis dei arbeidar for å nå mål og kva risikofaktorar dei 
eventuelt står ovanfor. Ein slik dialog kan vere eit turvande verkemeddel for å avklare forventningar, 
få felles forståing for kva utfordringar som gjeld og skissere mogelege løysingar. Alle desse selskapa 
er aksjeselskap, så dei er ikkje underlagt rådmannens instruksjonsmynde. Informasjonsflyten til og frå 
kommunen skal likevel arkiverast og administrasjonen kan gje bistand både til praktiske høve og 
eventuelle utgreiingar som måtte vere naudsynte.  
 
 


